
NIC WHEELER  
CADEIRYDD  
PARTNERIAETH COED CYMRU  
 
Fel erioed, mae’r flwyddyn ddiwethaf i Coed Cymru wedi bod yn adeg o lwyddo ac o 
anawsterau, er, mae’r adroddiad blynyddol hwn yn fwy o gyfrwng i ddathlu’r llwyddiannau 
yn hytrach na mynegi pryder ynghylch yr anawsterau. 
 
Wrth gwrs, datblygiad y ‘T�  Unnos’ sydd wedi bod yn brif ffocws, yn enwedig o ddimensiwn 
gwleidyddol, ond fe fydd Phil Jayne yn rhoi sylw i hyn maes o law. 
 
Mae Pontbren yn parhau i gynhyrchu canlyniadau ymchwil a phrofiad gwerthfawr, sy’n 
pwysleisio’r weledigaeth a’r egwyddorion craidd yr ydym yn eu cynrychioli, ac, fel y cyfryw, 
mae’n dal i fod yn elfen hanfodol bwysig i’n helpu i hybu arfer da.  Mae cyhoeddiad 
astudiaethau FRMRC ym Mhontbren wedi dangos bod coed a lleiniau cysgodi yn amsugno 
d� r glaw llawer yn fwy cyflym na phorfa, a’u bod yn gallu rhyngdorri llifoedd dros y tir cyn 
iddynt gyrraedd cyrsiau d� r. Y canlyniad yw briglifau is a llai o erydiad i’r pridd.  Mae angen 
i ni amsugno’r wyddoniaeth hon i’n polisïau a’n harferion. 
 
Mae addasu’r dirwedd i ymdopi gyda newid mewn hinsawdd yn un peth positif iawn y gallwn 
ei wneud yn ein hardal fach ni.  Nid yw cynlluniau amaeth-amgylcheddol a choedwigaeth 
presennol yn gallu gwneud hyn ar eu pennau eu hunain ac felly mae’r adroddiad yn dod ar 
adeg amserol wrth i Lywodraeth Cynulliad Cymru adolygu ei strategaeth amaeth-
amgylcheddol.  Mae cyraeddiadau ffermwyr Pontbren yn nodedig mewn sawl ffordd, ond y 
brif wers i ni ym Mhartneriaeth Coed Cymru yw rôl coed yr ucheldiroedd o ran eu manteision 
difesur i gymunedau ymhellach i lawr yr afon. 
 
Yn y cyd-destun hwn, mae’n fater o bryder nad ydyw cynllun Coetiroedd Gwell i Gymru yn 
ariannu’r coetiroedd llinol cul a'r planiadau ger nentydd, y mae'r astudiaethau yn eu tanlinellu. 
Er fy mod yn cefnogi sylfaen CGG - grantiau’n seiliedig ar gynllunio tymor hir - yn gryf ar 
gyfer daliadau mwy o faint, mae’r broses weinyddol sy’n gysylltiedig â hi llawer yn rhy 
drwm i gynlluniau llai, ac yn wir yn ddiangen, hyd yn oed o safbwynt cyllid cyhoeddus.  Mae 
llwyddiant yr arbrawf Camau Cyntaf a weithredwyd ar ran y Comisiwn yn arwydd o’r ffordd 
ymlaen. Mae’n glir ac yn syml ac yn gyflym gyda chostau gweinyddol isel.  Mae’r ffordd y 
cofleidiwyd y cynllun yn frwdfrydig, a’r lefel uchel o foddhad ymhlith cleientiaid, hefyd yn 
awgrymu i mi fod yna lawer o botensial yma heb ei ffrwyno. 
 
Fel arfer, mae cael hyd i gyllid i gefnogi rhaglen waith gyffrous sy’n prysur dyfu - a’i gadw - 
wedi cyflwyno nifer o broblemau.  Rydym yn aros yn awyddus am ganlyniad yr adolygiad 
presennol o’r broses datblygu cynnyrch a chydran cynnal busnes ein gwaith, gan Lywodraeth 
y Cynulliad, er, rwy’n dal i fod yn hyderus ein bod mewn lle da, diolch i'r gwerthfawrogiad 
cynyddol o lwyddiant a gwerth ymagwedd bartneriaeth a chyfannol ein gwaith. 
 
Yn olaf, a gaf i dalu teyrnged unwaith eto i’r holl staff a swyddogion maes, a’r rheiny sy’n 
gweithio yn Nhregynon, am flwyddyn arall o waith caled iawn, ymroddiad ac ymrwymiad, ac 
yn enwedig David Jenkins am fy nghadw i ar flaen fy nhraed ac am barhau i fy synnu gyda’i 
syniadau a’i allu i feddwl yn wahanol i’r arfer!  Da iawn a diolch i bawb sy’n gysylltiedig. 
 
Nic Wheeler 
Cadeirydd 
Tachwedd 2008 

PHIL JAYNE 
CADEIRYDD 
COED CYMRU CYF  
 
 
 
 
Mae Coed Cymru Cyf, yr elusen, yn rhoi cymorth cyfreithiol ac ariannol i’r Bartneriaeth a 
dyma'r cerbyd ar gyfer yr ymchwil i gynnyrch sydd ar waith yn Nhregynon.  Fe ddechreuodd 
datblygiad system adeiladu T�  Unnos yn 2006 ac mae wedi symud ymlaen yn hynod o 
gyflym. Byddai’r syniad o adeiladau sy’n effeithlon o ran ynni ac yn defnyddio prennau 
meddal a dyfwyd yma yng Nghymru am y tro cyntaf, wedi ymddangos yn hynod o 
annhebygol ychydig o flynyddoedd yn ôl ond, hyd yn hyn, mae’r holl adborth gan beirianwyr 
a gwneuthurwyr wedi bod yn bositif iawn.  
 
Rydym yn ddiolchgar iawn i’n partneriaid prosiect yn yr Uned Ymchwil Dylunio yng 
Nghaerdydd, Prifysgol Bangor a Cowley Timberwork am eu cefnogaeth wrth ddatblygu’r 
fenter newydd gyffrous hon; ac i Gyngor Cefn Gwlad Cymru, Woodknowledge Wales a'r 
Comisiwn Coedwigaeth am ariannu’r ymchwil. 
 
Fel rhan o brosiect newydd a ariennir gan y Cynllun Datblygu Gwledig, fe fydd SIREN, yr 
ydym wedi gweithio gyda nhw yn Aberhonddu a Wentwood, yn sefydlu gweithdy newydd yn 
ardal Blaenau'r Cymoedd ger Rhymni. Mae’n rhoi boddhad mawr i mi weld ein gwaith rheoli 
coetiroedd a datblygu cynnyrch yn arwain at greu cyfleoedd hyfforddiant o ansawdd uchel a 
swyddi go iawn, a hynny mewn ardaloedd ble mae angen dybryd amdanynt. 
 
Phil Jayne 
Cadeirydd 
Coed Cymru Cyf 

Eleni, rydym wedi cytuno ar gynlluniau rheoli ar 
gyfer 279 ha o CLlH 
 
Cyfanswm o 12579   ha ers 1986 
 
 

ALLBYNNAU PWYSIG 2007-2008 
 
Cynlluniau rheoli newydd  160 (6,512 ers 1986) 
 
Cyfanswm arwynebedd y cynlluniau newydd 1,546ha (27,908 ha ers 
1986) 
 
Arwynebedd o goetir presennol mewn cynlluniau newydd 1,473 ha 
 
Arwynebedd o goetir llydanddail newydd a grëwyd 73 ha 

 
 
Eleni, rydym wedi cytuno i gynlluniau rheoli ar 
gyfer 198.69 ha of PSCH 
 
 

RHEOLI COETIROEDD  
 

 
O ganlyniad i ddyfodiad Coetiroedd Gwell i Gymru, mae swyddogion coetir Coed 
Cymru wedi bod yn paratoi llai o gynlluniau, ond cynlluniau mwy o faint.  Maint 
cyfartalog cynllun eleni yw 9.6 ha o gymharu â chyfartaledd o 4 ha dros yr 20 
mlynedd flaenorol. 
 

COETIROEDD HYNAFOL  
 
Adfer Coetiroedd Lled-naturiol Hynafol yw ein prif flaenoriaeth.   

 
 
 
 
 
 
 
 
 
 

 
Yn ystod y cyfnod rhwng 1945 a 1985 trawsnewidiwyd 40% o goetiroedd hynafol 
Cymru yn blanhigfeydd coniffer.  Erbyn hyn, mae’r dulliau a ddatblygwyd gan Goed 
Cymru yn hwyr yn yr 80au wedi cael eu derbyn yn eang fel y rhai mwyaf addas i 
adfer llystyfiant brodorol yn y Planhigfeydd hyn sydd ar Safleoedd Coetir Hynafol 

Astudiaeth Achos CWM OGWR – Gareth 
Henson Pen-y-bont ar Ogwr a Merthyr – 
Rhondda Cynon Taf 
 
Yng nghoetiroedd fferm Gilfach Orfydd mae yna ddwy ardal amlwg sydd, gyda’i 
gilydd, yn dod i tua 16.5 ha. Yn bennaf, maen nhw’n cynnwys coetiroedd brodorol 
NVC math W 11/17 ac maen nhw'n cynnwys coed aeddfed a lled-aeddfed gydag 
ychydig o adfywiad, os o gwbl, oherwydd pwysedd o ganlyniad i bori yn y 
gorffennol. Mae’r gorchudd canopi bron yn gyflawn ac mae diffyg gofodau agored ac 
nid oes unrhyw fath o islawr. 
Mae’r blodau ar y llawr wedi’u cyfyngu i fwsoglau, rhedyn a glaswelltau garw. Mae’r 
ddwy ardal goetir yn cynnwys coed o ansawdd pren cymedrol, gyda photensial i 

wella. Mae’r coetiroedd ar lethrau serth y dyffryn. Ni fyddent wedi bod yn addas i 
amaethyddiaeth yn y gorffennol. Mae’r ddwy ardal o goetir wedi eu categoreiddio fel 
Coetiroedd Lled-naturiol Hynafol ac mae’r coetir mwy o faint ger Safle o Ddiddordeb 
Gwyddonol Arbennig. 
 
 
Mae gan Fferm Gilfach Orfydd hanes hir o ffermio defaid. Fe brynodd ei 
pherchnogion presennol y fferm yn 2006. Cafwyd ychydig o reolaeth, os o gwbl, yn y 
coetiroedd am o leiaf 50 mlynedd, ar wahân i loffiad achlysurol ambell goeden fel 
coed tân.  Mae yna beth tystiolaeth y cafwyd gwaith archwiliadol yn y gorffennol, i 
baratoi’r safle i gloddio glo. 
 
Mae’r coetiroedd yn eistedd ar lethrau serth sy’n wynebu’r gorllewin a’r dwyrain ar 
uchder o tua 250m. Maen nhw’n nodweddion pwysig yn y dirwedd leol ac yn rhan o 
ardal lawer ehangach o goetir derw uchel yn ardal Blackmill. Mae’r coetir mwy o 
faint ger Coetir Dimbath, a reolir gan y Comisiwn Coedwigaeth. Mae Nant Iechyd ar 

ffin orllewinol y coetir mwy o faint yn un o isafonydd yr Ogwr Fach, nant bwysig i 
eog a brithyll môr fwrw’u grawn. Mae’r coetiroedd tua 4 milltir i’r gogledd o dref 
Pen-y-bont ar Ogwr. 
 
Fel rhan o gynllun CGG adeiladwyd rhwydwaith o draciau echdyniad, gan gynnwys 
ceuffosydd dros gyrsiau d� r llai. Mae hyn nawr wedi galluogi contractwyr i gael 
mynediad at goedwigoedd, ac fe fydd ymgyrch i deneuo coed yn dechrau yr Hydref 
hwn. Fe fydd llawer o’r pren yn cael ei dynnu, gydag unrhyw foncyffion llif a darnau 
syth o bren diamedr llai yn cael eu gwerthu. 
 
Fe fydd y perchennog yn defnyddio gweddill y pren fel coed tân.   Mae hefyd yn 
ystyried p� er Hydro o Nant Iechyd a’i hisafonydd. Mae’r tir fferm sy’n cael ei rhentu 
allan yn rhan o gynllun Tir Gofal ac mae yna waith sylweddol ar y gweill i adeiladu 
waliau cerrig sych a phlannu perthi.  

Ardaloedd o Goetiroedd Cynlluniau  
Gweithredu Lleol mewn Cynlluniau Newydd 
 
    
 
Onn cymysg yr ucheldir   84 ha  
          
Deri'r ucheldir     166  ha 
         
Coetir gwlyb          70 ha       
 
Coetiroedd llydanddail cymysg isel   367 ha           
 
Llydanddail cymysg eraill   99 ha       
 
Nifer o gynlluniau newydd sy'n  
cynnwys darpariaeth arbennig 
ar gyfer rhywogaethau dan warchodaeth  
sydd wedi eu nodi yng 
Nghynllun Bioamrywiaeth Lleol y DU 46 safle 
                             

BIOAMRYWIAETH 
 
 
 
 

 
 
 
 
 
 
 
 
 
 
 
 

 
 
ARCHEOLEG   

 
 

Nifer o gynlluniau gyda darpariaeth benodol ar 
gyfer safleoedd archeolegol  17 
 
Cynlluniau’n gysylltiedig â Heneb Gofrestredig  5 

Allbynnau 2007/08 
 
Cyfaint y pren a gasglwyd 9,822 

 
Swm a werthwyd ymlaen 9,258 
    

 
Cyfaint a broseswyd ar y safle   488   

 
Nifer o ddiwrnodau contractwr a 
gyflogwyd            3,399 
       
 
Nifer o fusnesau pren ac unigolion a 
gafodd gyngor a gwybodaeth  
ddiagnostig        52  
      

COETIROEDD A DIWYDIANNAU 
CYMRU 

 

Storfa Bren Wentwood, Sir Fynwy 

Allbynnau 2007/8: 
 
15 cynllun, yn cwmpasu 216 ha o goetir, â 
gr� p cymunedol yn gysylltiedig â'u 
rheolaeth. 
 
 
Darpariaeth benodol ar gyfer 
hamdden/mynediad wedi ei gynnwys 
mewn 40 cynllun yn cwmpasu 390 ha 
 
 
 

 

COETIROEDD A PHOBL 
 
 
 
 
 
 
 
 
 
 
 

 
Astudiaeth Achos PARC GWLEDIG LLYN LLECH 
OWAIN, Gorslas, - Mat Ridley Sir Gaerfyrddin  
 
Mae’r prosiect hwn tuag at ben uchaf y raddfa ar gyfer Coed Cymru: mae’n 
cwmpasu 45 ha o goetir, cymerodd dros 18 mis i’w gynllunio ac roedd yn golygu 
casglu dros 2500 tunnell o bren, y cyfan ohonynt yn goed coniffer. Hefyd, mae 
gennym lai o goetir nag oedd gennym i ddechrau: ac mae yna reswm da dros hyn - 
adfer cynefinoedd. Yn y 1960au a’r 1970au plannwyd y rhan fwyaf o’r hyn sy’n 
cael ei gyfrif fel Parc Gwledig Llyn Llech Owain erbyn hyn gyda phyrwydd Sitca a 
phinwydd polion. Heddiw, gydag Ardal Gadwraeth Arbennig Cernydd Carmel yn 
rhedeg ar hyd ymyl y Parc Gwledig, a’r llyn canolog ei hun yn Safle o Ddiddordeb 
Gwyddonol Arbennig, mae adfer yr ardaloedd coniffer hyn yn weundir, cors a 
choetir brodorol yn amcan pwysig i Gyngor Sir Gar, sy’n berchen ar y safle ac yn ei 
rheoli. 
 
Roedd y cam cynllunio’n golygu cyflwyno cais i Coetiroedd Gwell i Gymru, ac yn 
cynnwys cynnal Asesiadau Ecolegol a Chymunedol a thendro’r gwaith i gontractwyr 
lleol. Fe ddechreuodd y cam presennol o gwympo coed, sy’n cwmpasu tua 19 ha, 
ym mis Ionawr 2008. Mae’r incwm a gynhyrchwyd gan byrwydd Sitca da wedi 
gwneud iawn am y gost o waredu’r pinwydd polion a sbriws gwael iawn o ardaloedd 
corslyd: mae arian Amcan 1 a Chronfa Dreftadaeth y Loteri wedi talu am y diffyg 
ariannol. 

Mae dau gam pellach, sy’n golygu gwaredu bron y cyfan o’r conifferau sy’n weddill, 
wedi eu cynllunio dros y 10 mlynedd nesaf. 
 
Fe fydd tua hanner yr ardal ble cwympwyd y coed yn cael ei hadfer yn gors a gwaun 
gwlyb a sych, a gweddill y coetir yn cael ei ddominyddu gan helyg a bedw. Ni fydd 
llawer o ardaloedd helaeth o goetir â chanopi caeedig; yn hytrach, fe fydd yr ardal yn 
cael ei rheoli i greu brithwaith o gynefinoedd agored a choediog, gyda merlod 
Exmoor yn un o’r prif gyfryngau rheoli. Rydym yn gobeithio y byddant yn pigo’u 
ffordd yn ofalus ymhlith grug a llus sy’n adfywio, gan dargedu’r mieri’n unig! 

COETIROEDD A FFERMIO 
 

 
 
 

Astudiaeth Achos CWM RHEIDOL Nigel Petts - 
Ceredigion 

 
Aethpwyd at Goed Cymru am y tro cyntaf yn 1998 a chafwyd ymweliad safle yng 
nghwmni’r perchennog, Mr Dafydd Morris, ym mis Medi’r flwyddyn yna. Fel sy’n 
wir gyda’r rhan fwyaf o goedwigoedd fferm yng Nghymru, roedd y coetiroedd hyn yn 
agored i gael eu pori ac, ers y rhyfel, prin yr oeddent wedi gwneud mwy na chwrdd â 
galw achlysurol am goed tân a phren i wneud ffensys ble yr oedd y mynediad i’r safle 
fwyaf hwylus. Mae Neuadd y Parc yn fferm laeth -  mae eu niferoedd yn gostwng yng 
Nghymru - ac mae’n rhaid mai dyma un o’r ffermydd mwyaf coediog yng 
Ngheredigion. Bron i 19 ha mewn 5 clwstwr gwahanol. Yn Ebrill 1999, rhoddwyd 
cymeradwyaeth WGS i osod mynediad gweithiol a thraciau i ddechrau gwaith 
coedwriaeth dros y tir cyfan. Fe ddechreuodd y gwaith fwy neu lai ar unwaith a daeth 
i ben fwy neu lai ar unwaith pan leisiodd perchennog tir gerllaw bryder dros ei danc 
gwaddodi. Daeth peirianwyr y sir i gael golwg ar y safle a thawelu ei feddwl ac mae 
wedi bod yn mwynhau d� r clir gyda’i frag sengl byth ers hynny! 
Fe gasglodd Mr Morris lond lle o gontractwyr o Church Stretton at ei gilydd i wneud 
y gwaith teneuo yn y bloc cyntaf i’w weithio, ac fe ddechreuodd hyn gydag ychydig 
bach mwy o frwdfrydedd nag yr oedd ei angen. Ar ôl trafodaeth fer ar y testun, 
mabwysiadwyd yr enghraifft a ddangoswyd yn y darnau sampl o dir. Ers hynny, 
mae’r cyfan heblaw am y ddau floc lleiaf wedi cael eu teneuo’n gychwynnol gyda 
mwyafrif y cynnyrch yn mynd i fwydo’r farchnad goed tân sy’n tyfu drwy’r amser. 
 
Yn ystod gaeaf 2005/6 teneuwyd am yr ail dro ble’r oedd y canopi caeedig eisoes yn 
dechrau cael effaith niweidiol ar yr eginblanhigion a oedd yn tyfu. Rhyddhawyd y 
bloc terfynol hefyd, a’i deneuo. Mae cadw stoc allan a choedwriaeth ofalus wedi 
llwyddo i ddechrau adfywiad naturiol, ar ffurf eginblanhigion derw, bedw a cherdin 
yn ogystal ag aildyfiant coedlannau.  
 

O’r Cynlluniau Coed Cymru newydd yn 2007/08, 
roedd 35% yn ôl eu rhif yn gysylltiedig â busnes 
ffermio: 
 
Nifer o Gynlluniau  58 
Cyfanswm Arwynebedd  540 ha 
  sy’n Goetir Arall   517.86 ha  
  sy'n Blannu o’r Newydd 22.14ha 
Ardal o CLlH   114.63ha 
Ardal mewn Tir Gofal 306.99ha 

Gellir gweld y gwaith o ailstrwythuro’r canopi a datblygu islawr hyfyw o heol 
Pontarfynach, ar ochr arall Cwm Rheidiol, ac mae wedi darparu cynefin coetir 
cyfoethog a allai fod wedi cyfrannu at ddenu rhywogaethau pwysig fel y Cudyll Coch, 
sydd wedi bod yn nythu ar y fferm mewn blynyddoedd diweddar. Yn fewnol, mae’r 
gwelliant yn ansawdd y pren wedi cynyddu brwdfrydedd y perchennog tros ei goetir.     

YMCHWIL I BRIDDOEDD A 
D� R YM MHONTBREN  

 
Eleni, cwblhawyd cam 4 blynedd cyntaf y Consortiwm Ymchwil i Reoli’r Perygl o 
Lifogydd.  Yn ôl y canlyniadau, mae lleiniau cysgodi a phlannu wrth ymyl nentydd yn 
rhyngdorri'r llif dros y tir ddigon i ostwng briglifau mewn isafonydd fel Nant 
Pontbren.  Mae’r ffordd y bydd hyn yn dylanwadu ar lif llifogydd ymhellach i lawr yr 
afon yn destun astudiaeth bellach.  Fe fydd hyn yn golygu defnyddio’r data a 
gasglwyd i gynhyrchu modelau cyfrifiadurol, yn yr achos hwn o'r Hafren, ymhellach i 
lawr yr afon.  Mae nifer o bapurau gwyddonol wedi cael eu cyhoeddi yn barod ac mae 
adroddiad pwysig yn mynd i ddod allan ddiwedd 2008. 

 
Law yn llaw gyda hyn, gyda 
nawdd gan Lywodraeth 
Cynulliad Cymru, astudiwyd 
gallu’r lleiniau cysgodi hyn i 
amsugno gwaddodion a 
maetholion, yn enwedig 
ffosffadau.  Mae hyn yn 
arbennig o berthnasol i’r 
gwaith o reoli llygredd 
tryledol o dir fferm. 
 
Fe gwblhaodd Ben Christien, 
myfyriwr o Ddenmarc sy’n 
astudio ym Mangor, MSc 
diddorol iawn yn edrych ar 
rôl gwreiddiau coed wrth 
amsugno.  Fe berodd y 
canlyniadau gryn syndod, ac 
roedd yn gallu tynnu ar gryn 
dipyn o lenyddiaeth o’r 
Almaen i esbonio ymddygiad 
gwreiddiau gwahanol 
rywogaethau o goed brodorol 
a phrysglwyni.  Mae angen 
datblygu’r maes ymchwil 
hwn ymhellach.  Mae’n 
ymddangos bod yna ddadl 
dros gael mwy o goed mewn 
dalgylchoedd d� r 

  DATBLYGU CYNNYRCH TAI 
FFORDDIADWY - T �  UNNOS 

 Profi’r fframiau hyd nes iddynt dorri yng Ngwaith Pren Cowley Timberwork 
 
Sbardunwyd y penderfyniad i archwilio’r defnydd o bren meddal a dyfwyd gartref, i 
adeiladu fframiau pren, gan gais gan Gyngor Cefn Gwlad Cymru i yrru agenda 
Datblygu Cynaliadwy yn ei flaen ar sail y defnydd o bren lleol, a chais gan y 
Comisiwn Coedwigaeth i ehangu ein Hymchwil a Datblygiad i gynnwys prennau 
meddal.  Dechreuwyd tynnu partneriaeth at ei gilydd gyda’r Uned Ymchwil Dylunio 
yn Ysgol Bensaernïaeth Cymru, Prifysgol Bangor a Cowley Timberwork.  Darparwyd 
y nawdd cychwynnol ar gyfer yr astudiaeth gan Gyngor Cefn Gwlad Cymru a Wood 
Knowledge Wales. 
Ar ôl sesiwn taflu syniadau cychwynnol, roedd yr opsiynau’n cynnwys egwyddorion 
sylfaenol ffrâm borthol a chynllun modiwlaidd. Ystyriwyd systemau sydd eisoes yn 

bodoli ond, oherwydd nodweddion symud 
pren meddal wedi ei dyfu gartref, nid oedd y 
rhain yn opsiwn mewn gwirionedd.  
Datblygwyd trawstiau blwch gwag i roi 
cryfder a sefydlogrwydd i'r brif ffrâm, gyda 
thrawstiau ysgol yn rhychwantu’r fframiau. 
 
Trwy gydol y broses, mae adeiladwyr, 
asiedyddion a gweithwyr melin lifio wedi 
bod ynghlwm â'r broses ddatblygu.  Mae’r 
system wedi denu tipyn sylweddol o 
ddiddordeb gan gynnwys diddordeb ar gyfer 
strwythurau annomestig.  Anogwyd penseiri 
a chleientiaid potensial, heblaw am y rheiny 
sy'n ymwneud yn uniongyrchol, i fod yn rhan 
o’r broses ddatblygu.  Mae nifer o adeiladau 
proffil uchel yn cael eu datblygu gan yr Uned 
Ymchwil Dylunio. 

 
 

Uned arddangos T�  Unnos ar gyfer sioeau ac arddangosfeydd 

SIOEAU A DIGWYDDIADAU 2007/2008  

 
Mae sioeau a digwyddiadau’n rhan hanfodol o’r gwaith a wnawn i hybu’r defnydd o bren o 
Gymru a rheolaeth dda ar gyfer coetiroedd llydanddail yng Nghymru.  

Llwyfannwyd dros hanner cant o arddangosfeydd a diwrnodau 
agored ledled Cymru.  
 
Dyma’r rhai nodedig:- 
Adeiladau a Chartrefi Gwyrddach Llanfair-ym-Muallt 
Sioe Tyddynwyr Llanfair-ym-Muallt,  
Diwrnod Gwyrdd Castell Powis  
Y Sioe Frenhinol  

TYr Eisteddfod Genedlaethol yn yr Wyddgrug  
Y prif sioeau amaethyddol 
Ffair Bren Powis  
G� yl Goed Cymru 
Ffair Aeaf 
Diwrnodau agored Cyswllt Ffermio yng Ngogledd a 
Chanolbarth Cymru  
A series of training days for CALU 

PARTNERIAETH COED CYMRU  
 
Cefnogir Coed Cymru gan bartneriaeth o gyrff statudol a chyhoeddus.  Mae cynrychiolwyr pob 
mudiad yn cwrdd yn rheolaidd i fwydo rheolaeth Coed Cymru ledled Cymru 

 
 
GR� P Y BARTNERIAETH  

 
Nic Wheeler (Cadeirydd)            Cymdeithas Llywodraeth Leol Cymru 
Phil Jayne                                    Cymdeithas Llywodraeth Leol Cymru 
Tom Gravett                                Cymdeithas Llywodraeth Leol Cymru 
Trefor Thompson                        Cymdeithas Llywodraeth Leol Cymru 
Stuart Mackintosh                       Cymdeithas Llywodraeth Leol Cymru 
Peter Garson                                Comisiwn Coedwigaeth    
Richard Siddons                           Comisiwn Coedwigaeth 
Hilary Miller/Alun Davies           Cyngor Cefn Gwlad Cymru 
Alan Starkey                                Llywodraeth Cynulliad Cymru 
Bob Vaughan                               Asiantaeth yr Amgylchedd 

 
 
AELODAU/YMDDIRIEDOLWYR COED CYMRU 
CYF 

 
Phil Jayne (Cadeirydd)           
Yr Athro John Good  
Celia Thomas     
Chris Jones         
Martin Fitton 
Emyr Lewis  
David Jenkins 
Andy Stewart 
Ysgrifennydd y Cwmni Michèle Jones        

 GWARIANT A NAWDD 
 

Gwariant a Nawdd ar gyfer y flwyddyn a ddaeth i 
ben ar 31 Mawrth 2008 

 

  
Gwariant £ 
Cefnogaeth a Gweinyddu Craidd 122,416 
Marchnata a Sioeau 63,562 
Ymchwil a Datblygu 134,041 
Swyddogion Coetir 619,350 
Cyfanswm 939,369 

  
Nawdd £ 
Comisiwn Coedwigaeth Cymru £220,000 220,000 
Y Cynulliad Cenedlaethol £50,000 50,000 
Asiantaeth yr Amgylchedd Cymru £30,000 30,000 
Awdurdodau Lleol £298,800 298,800 
Cyngor Cefn Gwlad Cymru £212,250 212,250 
Prosiectau ac Incwm Arall £134,209 134,209 
Cyfanswm 945,259 

 

Nawdd 2007/ 8

Awdurdodau Lleol
£298,800

33%

Asiantaeth yr 
Amgylchedd Cymru

£30,000
3%

Comisiwn 
Coedwigaeth Cymru 

£220,000
23%

Prosiectau ac 
Incwm Aral l 
£134,209

14%

Cyngor Cefn Gwlad 
Cymru

£212,250
22%

Cynull iad 
Cenedlaethol

£50,000
5%

Gwariant 2007/ 8

Ymchwil a Datblygiad
£134,041

14%

Swyddogion Coetir
£619,350

66%

Cefnogaeth a 
Gweinyddu Craidd

£122,416
13%
Marchnata a Sioeau 

£63,562
7%

STAFF A CHYSYLLTIADAU 
 
 
David Jenkins  Cyfarwyddwr   Ers………………  1988  
 
Michèle Jones Gweinyddwr        1994 
 
Andy Stewart Rheolwr Prosiect      1998 
 
Nigel Phillips Swyddog Cynnyrch Pren Caled     2000  
 
Gareth Davies Swyddog Cyllid       2002 
 
Mike Hughes Swyddog Coetir Sir Ddinbych     1997 
 
Nigel Petts Swyddog Coetir Ceredigion     1995 
 
Tudor Morgan Swyddog Coetir Sir Fynwy     2002 
 
John Purchase Swyddog Coetir Sir y Fflint/Wrecsam    1996 
 
Simon Hunt Swyddog Coetir Ynys Môn     1991 
 
Gareth Henson Swyddog Coetir Rhondda Cynon Taf/Pen-y-bont/Merthyr 2005 
  
Mike Richards Swyddog Coetir Powys      1991 
 
Simon Ayres Swyddog Coetir Powys      2004 
 
Ritchie Tassell Swyddog Coetir Powys      2001 
 
Vaughan Lewis Swyddog Coetir Caerffili /Blaenau Gwent /Torfaen  1999 
 
Ian Nicholas Swyddog Coetir Caerdydd a Bro Morgannwg   1997 
 
Jonathan Bell Swyddog Coetir Abertawe/Castell-nedd a Phort Talbot  2007  
 
Mat Ridley Swyddog Coetir Caerfyrddin     1996 
 
Tomos Harris Swyddog Coetir Caerfyrddin     2004 
 
Iwan Parry Swyddog Coetir Sir Benfro     1999 
 
Mike Langley Swyddog Coetir Gwynedd     1989 
 
Geraint Jones Swyddog Coetir Conwy      2003 
 
  
 

Adroddiad Blynyddol Coed Cymru 2007/8 
Yr Hen Felin Lifio, Tregynon, Powys SY16 3PL (01686) 650777 

www.coedcymru.org.uk 


